ՆԱԽԱԳԻԾ
ՀԱՅԱՍՏԱՆԻ    ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ
N_____________ - Ա
ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ՀԱՆՁՆԵԼՈՒ ՄԱՍԻՆ
Հիմք ընդունելով Հայաստանի Հանրապետության քաղաքացիական  օրենսգրքի 685-րդ հոդվածը, ինչպես նաև  Հայաստանի Հանրապետության  կառավարության  2011 թվականի փետրվարի 17-ի N304-Ն որոշման 1-ին կետով հաստատված կարգի 3-րդ կետի 6-րդ ենթակետը՝ Հայաստանի  Հանրապետության  կառավարությունը   որոշում  է.

1. «Հայաստանի Հանրապետության կառավարության աշխատակազմ» պետական կառավարչական հիմ​նարկին ամրացված՝ Երևան քաղաքի ՀՀ կառավարության համար 1 մասնաշենքի /փոստային հասցեն՝ Մելիք-Ադամյան 1/ նկուղային հարկից 377 200 000 դրամ գնահատված արժեքով, 599.4 քառ.մետր ընդհանուր մակերեսով տարածքը /այսուհետ՝ տարածք/ 15 տարի ժամկետով, անհատույց օգտագործման իրա​վունքով հանձնել «Սալոն» սահմանափակ պատասխանատվությամբ ընկերությանը (այսուհետ՝ Ընկերություն), (գտնվելու վայրը՝ Զաքարիա Քանաքեռցու 1 նրբ./ 19 տ., Քանաքեռ-Զեյթուն 0052 Երևան, Հայաստան/:


2. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշումն ուժի մեջ մտնելուց հետո երկամսյա ժամկետում Ընկերության հետ կնքել, սույն որոշման 1-ին կետում նշված տարածքի անհատույց օգտագործման պայմանագիր /այսուհետ՝ պայմանագիր/՝ դրանում նախատեսելով, որ 

1) Ընկերությունը պարտավոր է սույն որոշման 2-րդ կետում նշված պայմանագրի կնքման գործընթացի ավարտից հետո 4 /չորս/ ամսվա ընթացքում կատարել 165 528 230 ՀՀ դրամի ներդրումներ, հետևյալ համամասնությամբ՝
                                                          Ա. Սահակյան
	Աշխատանքի անվանումը
	Նախատեսվող ներդրումների չափը         /ՀՀ դրամ/

	Նախագծա-նախահաշվային աշխատանքներ
	3 753 380

	Հովացման համակարգի ներդրում
	29 365 460

	Օդափոխության համակարգի ներդրում
	31 766 535

	Շինարարական աշխատանքներ
	77 894 063

	Էլեկտրոմոնտաժային  աշխատանքներ
	18 868 392

	Առաստաղի լուսավորություն
	3 880 400

	Ընդամենը
	165 528 230


      
2) սույն կետի 1-ին ենթակետով սահմանված ներդրումային պարտավորությունները չկատարելու կամ մինչև 50 տոկոս կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 (քսան) տոկոսի չափով,

     
3) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջությամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 (տասնհինգ) տոկոսի չափով,


4) համաձայն «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքի, Հայաստանի Հանրապետության մշակույթի նախարարության համաձայնեցմանը ներկայացնել հանրապետական նշանակության պատմամշակութային հուշարձան հանդիսացող շենքի նկուղային հարկի տարածքի օգտագործման պահպանական պարտավորագիրը և ներդրումային ծրագրով իրականացվող շինարարական աշխատանքների նախագծանախահաշվային փաստաթղթերը,
     
5) պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:

ՏԵՂԵԿԱՆՔ  ՀԻՄՆԱՎՈՐՈՒՄ

«ԱՆՀԱՏՈՒՅՑ  ՕԳՏԱԳՈՐԾՄԱՆ ԻՐԱՎՈՒՆՔՈՎ  ՏԱՐԱԾՔ ՀԱՆՁՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Անհրաժեշտությունը

«Անհատույց  օգտագործման իրավունքով  տարածք  հանձնելու մասին»  ՀՀ կառավարության որոշման նախագծի ընդունումը պայմանավորված է Երևան քաղաքի Մելիք-Ադամյան 1 հասցեում գտնվող Հայաստանի Հանրապետության ֆինանսների նախարարության ճաշարանի վերագործարկման անհրաժեշտությամբ:

Ընթացիկ իրավիճակը և խնդիրները 

Երևան քաղաքի Մելիք-Ադամյան 1 հասցեում (Հայաստանի Հանրապետության ֆինանսների նախարարության վարչական տարածքի նկուղային հարկում) գտնվող մոտ 599.4 մ2 ընդհանուր մակերեսով ճաշարանը վաղուց չի գործել և իր բոլոր ենթակառուցվածքներով ամբողջովին վերականգնման կարիք ունի: Ընթացիկ իրավիճակում կարգավորման ենթակա խնդիր է հանդիսանում ճաշարանի վերագործարկումը: Տարածքը վարձակալության հանձնելը իրատեսական չէ, քանի որ ճաշարանի վերագործարկումը պահանջում է լուրջ ֆինանսական ներդրումներ: 

Կարգավորման նպատակը
ՀՀ կառավարության 17.02.2011թ. «Պետական սեփականություն հանդիսացող անշարժ գույքի անհատույց օգտագործման տրամադրման կարգը հաստատելու մասին» N304-Ն որոշմամբ հաստատված կարգի 3-րդ կետի 6-րդ ենթակետի համաձայն՝ ՀՀ կառավարության որոշմամբ անշարժ գույքն անհատույց օգտագործման իրավունքով կարող է անհրաժեշտության դեպքում տրամադրվել նաև այլ կազմակերպություններին: 
Նկատի ունենալով այն հանգամանքը, որ «Սալոն» սահմանափակ պատասխանատվությամբ ընկերությունը ՀՀ ֆինանսների նախարարություն է ներկայացրել ներդրումային ծրագիր, որով առաջարկել է կատարել շուրջ 165.5 մլն. դրամի ներդրումներ (ներառյալ նախագծա-նախահաշվային և շինարարական աշխատանքները, հովացման, օդափոխության և լուսավորության համակարգերի ներդրումը), պատրաստակամություն է հայտնել ամբողջովին վերականգնել ճաշարանն իր բոլոր ենթակառուցվածքներով, իսկ նորաբաց ճաշարանում կազմակերպել հանրային սննդի կազմակերպման գործունեություն, ապահովելով ՀՀ ֆինանսների նախարարության աշխատակիցների համար մատչելի գնով բարձրորակ սնունդ, նախագծով առաջարկվում է ՀՀ ֆինանսների նախարարության վարչական տարածքի նկուղային հարկի 599.4 մ2 ընդհանուր մակերեսով ճաշարանը 15 տարի ժամկետով, անհատույց օգտագործման իրավունքով հանձնել «Սալոն» սահմանափակ պատասխանատվությամբ ընկերությանը:  

Ակնկալվող արդյունքը
Ակնկալվում է, որ ամբողջովին կվերականգնվի ՀՀ ֆինանսների նախարարության ճաշարանը իր բոլոր ենթակառուցվածքներով, իսկ նորաբաց ճաշարանում ՀՀ ֆինանսների նախարարության աշխատակիցների համար մատչելի գնով կապահովվի բարձրորակ սնունդ: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ  ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ  ԿԱՄ  ԲԱՑԱԿԱՅՈՒԹՅԱՆ ՄԱՍԻՆ
 
Հայաստանի Հանրապետության  կառավարության «Անհատույց օգտագործման իրավունքով տարածք հանձնելու մասին» որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն չկա:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  «ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ՀԱՆՁՆԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ  ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ  ԻՆՔՆԱԿԱՌԱՎԱՐՄԱՆ  ՄԱՐՄՆԻ  ԲՅՈՒՋԵՈՒՄ ԾԱԽՍԵՐԻ և ԵԿԱՄՈՒՏՆԵՐԻ  ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
        Հայաստանի Հանրապետության  կառավարության «Անհատույց օգտագործման իրավունքով տարածք հանձնելու մասին» որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում:

ՏԵՂԵԿԱՆՔ

«Անհատույց օգտագործման իրավունքով տարածք հանձնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

01.09.2014թ.

թիվ 01/2-4/13261-14

ՀՀ կառավարությանն առընթեր անշարժ գույքի կադաստրի պետական կոմիտե

29.08.2014թ.

թիվ ՄՍ/7.2/5838-14

ՀՀ արդարադատության նախարարություն  27.08.2014թ.                   թիվ 02/6313-14

ՀՀ մշակույթի նախարարություն  22.09.2014թ.                   թիվ 05/14-1/4537-14

ՀՀ արդարադատության նախարարություն 09.10.2014թ. թիվ 01/7578-14
	1. Որոշման նախագծի վերաբերյալ դիտողություններ և առաջարկություններ  չկան:

1. Որոշման նախագծի վերաբերյալ առաջարկություններ և առարկություններ չկան:

1.Որոշման նախագիծը համապատասխանում է ՀՀ օրենսդրությանը:

1. Առաջարկվել է «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի համաձայն Որոշման նախագծում նախատեսել նաև դրույթ հանրապետական նշանակության պատմամշակութային հուշարձան հանդիսացող շենքի նկուղային հարկի տարածքի օգտագործման պահպանական պարտավորագիրը և ներդրումային ծրագրով իրականացվող շինարարական աշխատանքների նախագծանախահաշվային փաստաթղթերը ՀՀ մշակույթի նախարարության համաձայնեցմանը ներկայացնելու վերաբերյալ:
1.Լրամշակված Որոշման նախագիծը համապատասխանում է ՀՀ օրենսդրությանը:

	Ընդունվել է 


	Որոշման նախագծում նախատեսվել է նաև դրույթ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքի համաձայն հանրապետական նշանակության պատմամշակութային հուշարձան հանդիսացող շենքի նկուղային հարկի տարածքի օգտագործման պահպանական պարտավորագիրը և ներդրումային ծրագրով իրականացվող շինարարական աշխատանքների նախագծանախահաշվային փաստաթղթերը ՀՀ մշակույթի նախարարության համաձայնեցմանը ներկայացնելու վերաբերյալ:






































































































